
ТАҚРИЗ
ба автореферати Саъдуллоева Муродгул Файзибековна дар мавзуи 
“Хусусиятҳои ғоявӣ, жанрй ва сабкии ашъори бачагонаи Латофат 
Кенҷаева” барои дарёфти дараҷаи илмии номзади илмҳои филологӣ аз рӯйи 
ихтисоси 10.01. 01. - Адабиёти тоҷик пешниҳод гардидааст.

Дар замони Истиқлолияти давлатии Тоҷикистон рушди шохаҳои 
гуногуни адабиёти тоҷик, алалхусус адабиёти бачагона назаррас буда, дар он 
дастовардҳои тоза ҳосил шудаанд. Таваҷҷуҳ ба тарбияи насли наврас ва зарурати 
таълифи адабиёти хос бо номи Адабиёти бачагона аз ибтидои садаи XX ва пайдо 
шудааст. Ин адабиёт дар роҳи тарбияи ватанпарварӣ, инсондӯстӣ ва ҳимояи 
марзу бум ба насли наврас ҳиссаи бузург дорад.

Дар омӯзиши илмии ин адабиёт низ корҳои намоёне карда шудаанд. Бояд 
гуфт, ки дар ҷодахизматҳои муҳаккикони тоҷик Р. Амонов. Ҷ. Бобокалонова. Н. 
Файзулоев, Ф. Ҳусейнзода, М. Саидова, Ё. Содиқов, С. Саидов, М. Исматуллоев, 
Н. Алиев бузург аст. Дар даврони Истиқлолияти давлатӣ дар заминаи роҳбаладии 
усдодони соҳа корҳои илмии шоистае ба анҷом расонида шудаву ин иқдоми неки 
илмӣ давом дорад. Диссертатсияи навиштаи Саъдуллоева Муродгул 
Файзибековнаро дар мавзуи “Хусусиятҳои ғоявӣ, жанрӣ ва сабкии ашъори 
бачагонаи Латофат Кенҷаева” метавон аз ҷумлаи чунин иқдомот донист.

Латофат Кенҷаева аз ибтидои солҳои ҳаштодум барои бачагон ва 
наврасон якчанд маҷмуаи шеъру ҳикояҳо ба табъ расонида, диққати аҳли илму 
таҳқиқро ҷалб кардааст. Ӯ ҳамчун шоираи бачагона муаррифӣ шуда бошад ҳам, 
осори бачагонаи ӯ то кунун мавриди таваҷҷуҳи ҷиддӣ қарор нагирифта буд. Ва 
пажуҳиши анҷомдодаи Саъдуллоева Муродгул Файзибековна дар мавзуи 
“Хусусиятҳои ғоявӣ, жанрӣ ва сабкии ашъори бачагонаи Латофат Кенҷаева” 
лоиқи дастгирист.

Аҳаммият ва арзиши мавзуи таҳқиқ дар оп зоҳир меёбад, ки назму насри 
бачагонаи Латофат Кенҷаева, ки таҷассумгари воқеияти ҳаётӣ, таърихӣ ва 
фарҳангию маънавӣ мебошад. Ин осор ҷанбаҳои ахлоқиву тарбиявиибарҷастаеро 
соҳиб аст.

Дар пажуҳиш ҷараёни зиндагӣ, таҳсил ва фаъолияти илмию адабии 
Латофат Кенҷаева баён ёфтааст.

Тавре аз муҳтавои авторерферати Саъдуллоева Муродгул Файзибековна 
маълум мегардад, таҳқиқоти мавриди гуфтугӯ кори анҷомёфтаи илмй буда, дорои 
як идда навовариҳои илмӣ мебошад. Сохтор ва муҳтавои фишурда ба 
муқаррароти таълифи авторерферати диссертатсияҳои номзадӣ ҷавобгӯ буда. он 
комилан мундариҷаи таҳқиқоти илмиро дар бар гирифтааст. Хулоса ва натиҷаҳои 
пажӯҳиш ба ҳам иртибот дошта, бозгӯи муҳтавои он мебошанд.

Дар автореферат ба таври мухтасар дар хусуси сохтори Диссертатсия, ки 
аз муқаддима, се боб бо фарогирии фаслҳо, хулоса ва рӯйхати адабиёт иборат 
мебошад. Ҳаҷми умумии диссертатсия, ки 164 саҳифаро ташкил додааст, дакиқ 
шарҳ ёфтаасти.

Муаллиф дар муқаддима доири мубрамӣ, дараҷаи омӯзиш, навоварӣ ва 
равишҳои таҳқиқро асоснок баён карда, мақсаду вазифаҳои пажӯҳиш, аҳаммияти 
назарию амалии кор ва нуктаҳои асосии ба ҳимоя пешниҳодшавандаро ошкор 
сохтааст.

Боби аввали диссертатсия «Рӯзгор ва осори Латофат Кенҷаева» унвон 
дошта, аз ду фасл иборат аст. Фасли аввал, ки «Зиндагиномаи Латофат 
Кенҷаева» унвонгузорӣ шудааст, масъалаҳои маҳал, ҷойи зисту зиндагонӣ ва 
рӯзгори адибро дар бар мегирад. Дар ин фасл унвонҷӯ роҷеъ ба паҳлуҳои зиндагӣ 
ва корномаи Латофат Кенҷаева таваҷҷуҳ намудааст.

Фасли дуюми боби якум «Фаъолияти эҷодии адиб» ном дошта, дар он 
рӯзгор ва осори бадеии эҷод намудаи шоир баррасӣ шуда, корбасти жанрҳо ва 
ҷинсҳои адабӣ дар осори Латофат Кенҷаева мавриди баррасӣ қарор гирифтааст.

Дар ин фасли ин боб диссертант ҳунари шоирӣ, тасвиргарӣ ва дидгоҳҳои 
зебоишиносии шоирро мавриди пажӯҳиш қарор додааст. Ҳамчунин, ба акидаи 
муҳаққиқ дар шеърҳои бачагонаи шоир дӯст доштани ёру диёр, эҳтиром ба 
бузургсолон, дӯст доштани инсон, табиат ва зебоиҳои он, меҳр бастан ба илму 
донишу китоб ва инчунин, ватандӯстию ватанпарварӣ бо забони содаву равон ва 
фаҳмо таблиғу ташвиқ мешаванд.

Боби дуюми диссертатсия «Мавзуъ ва муҳтавои ашъори бачагонаи Латофат 
Кенҷаева» ном дошта, ба се зерфасл таксимбандӣ гардидааст.

Фасли аввал «Ҳақиқати воқеӣ ва ҳақиқати бадеӣ дар назми Латофат 
Кенҷаева» унвон дорад. Ба андешаи муҳаққиқ маҳз тарзи ифода, забон ва ба таври 
зарурӣ баёни ҳодисаву воқеаҳои дар ҳаёт рухдиҳанда аз тарафи адиб байни 
адабиёти хурдсолон аз адабиёти калонсолон фарк мегузорад, ки ба истеъдоди 
адиб сахт вобастагӣ дорад.

Фасли дуюми боби мазкур «Мавзуъҳои ашъори бачагонаи Латофат 
Кенҷаева» унвонгузорӣ шудааст. Дар ин фасл унвонҷӯ дар атрофи масъалаи 
муҳиммияти интихоби мавзуи эъҷод ва то кадом ҳад муваффак гаштани Латофат 
Кенҷаева мабоҳиси илмӣ ба миён гузоштааст. Муқоисаи чанд насли шоирон 
барои равшан гаштан ва таҳлили ҳамаҷонибаи масъала имкон фароҳам овардааст. 
Баъди муқоисаҳои илмӣ густариш ёфтани мавзуҳои худшиносию худогоҳии 
миллӣ дар шеъри Л. Кенҷаева таъкид ёфтааст.

Дар фасли севуми ҳамин боб, ки «Таҳқиқи қиссаҳои воқеӣ ва 
навпардозӣ дар насри Латофат Кенҷаева» номгузорй шудааст, Саъдуллоева М. 
Ф. роҷеъ ба фаъолияти нависандагии Латофат Кенҷаева сухан ба миён овардааст. 
Муҳаққиқ қайд менамояд, ки адиб на танҳо дар навиштани осори публисистӣ,

балки дар офариниши асарҳои калонҳаҷми насрӣ, аз кабили қисса ва очерк низ 
маҳорати баланди эҷодӣ зоҳир намудааст. Ба андешаи муҳаққиқиқ, маҳз ба ҳаёти 
воқеӣ наздик будан ва аз ҳаёти вокеӣ интихоб гардидани образҳои асосӣ ва 
ҳодиса ва воқеаҳои қиссаҳои адиб маҳбубияти онҳоро байни хонандагон зиёд 
намудааст.

Боби сеюми рисола «Хусусиятҳои жанрӣ ва ҳунарии осори бачагонаи 
Латофат Кенҷаева» ном дошта, аз се зерфасл таркиб ёфтааст. Фасли аввали 
боби мазкур - «Ашъори бачагонаи шоир аз нигоҳи жанр» номгузорй шудааст.

Дар ин фасл муҳаккиқ дар бораи маҳорати шоирии адиб сухан гуфта, кайд 
намудааст, ки ӯ гӯяндаи хуби навъи гуногуни ашъор барои калонсолон низ 
мебошад. Ва барои таквияти фикри хеш мисолҳои фаровон овардааст.

Дар ин фасл инчунин оиди истифодаи бамавриди санъатҳои бадеӣ аз 
тарафи шоир ишора рафтааст. Нуктаи ҷолиби таҳқиқ он аст, ки муҳиммияти 
тасвироти офаридаи шоир ва тахайюлоти Л. Кенҷаева борикбинона ба риштаи 
таҳқиқ кашида шудааст.

Фасли дувуми боби сеюм «Вазни ҳиҷо ва корбасти анвои адабй дар 
осори бачагонаи адиб» номгузорӣ шудааст. Муҳаққик қайд менамояд, ки “Дар 
ашъори бачагонаи Латофат Кенҷаева бисёре аз жанрҳои адабӣ ба кор рафтаанд, 
ки аз ҷустуҷӯи ҳамагири ӯ дар истифодаи анвои адабӣ дарак медиҳанд”. Дар ин 
қисмати таҳқиқ таваҷҷуҳ ба ғазалнависии адиб карда шудааст. Ҳамчунин, дар 
барои вазну ҳиҷо ва корбасти анвои адабӣ дар осори бачагонаи адиб таҳлилҳои 
ҷолиб сурат гирифта.

Дар фасли охири боби севум «Хусусиятҳои сабкии қиссаҳои адиб» ном 
дорад, ки дар хусуси маҳорати қиссанависи шоир ва сабку услуби хоси қиссаҳои 
ӯ пажӯҳиши қобили қабул анҷом дода шудааст.

Хулосаи диссертатсия дар 20 банд ба таври муҷаз пешниҳод шудааст. 
Тавсияҳои муҳақкиқ низ коромад буда, аҳамияти назарӣ ва амалӣ доранд.

Фишурдаи диссертатсия бо забони адабӣ ва меъёри илмӣ таълиф шуда, дар он 
матолиби нав, масъалагузориҳои тоза, шеваи баррасиҳои илмӣ, назари инфиродӣ 
ва мулоҳизаҳои шахсии муаллиф ошкоранд. Муҳтавои мақолаҳои 
батабърасонидаи диссертант низ ба муҳтавои асосии диссертатсия мутобиқат 
дорад.

Дар баробари дастовардҳои илмии ёдшуда дар автореферати диссертатсия 
баъзе камбудҳои ҷузъӣ ба назар мерасанд, ки дар оянда бартараф кардани онҳо 
ба суди кори муаллиф аст. Барои намуна:

1. Дар фишурдаи диссертатсия нуқсонҳои имлоӣ ҷо-ҷо ба назар мерасанд.
2. Беҳтар буд, ки унвонҷӯ баъди овардани мисолҳо таҳлилҳои васеъ 

менамуд.
Эродҳои зикршуда ислоҳшавандаанд ва бар мазмуну мундариҷаи кор халали 

ҷиддӣ ворид намесозанд.

Авторерферат ва мақолоти нашрнамудаи муаллиф, ки аксарашон дар 
маҷаллаҳои тақризшавандаи КОА-и назди Президенти Ҷумҳурии Тоҷикистон ба 
табъ расидаанд, муҳтавои асосии диссертатсияро фаро мегиранд. Мавзуи 
интихобнамудаи Саъдуллоева Муродгул Файзибековна ба доираи мавзуъ ва 
масъалаҳои таҳқиқии шиносномаи ихтисоси илмии 10.01.01. - Адабиёти тоҷик; 
равобити адабӣ комилан мувофиқат мекунад. Коркарди амалии натиҷаҳои таҳқиқ 
ва нашри таълифоти илмӣ дар мавзуи диссертатсия ба меъёр ва талаботи 
Комиссияи олии аттестатсионии назди Президенти Ҷумҳурии Тоҷикистон 
ҷавобгӯ мебошанд.

Хулоса, таҳқиқоти Саъдуллоева Муродгул Файзибековна дар мавзуи 
“Хусусиятҳои ғоявӣ, жанрӣ ва сабкии ашъори бачагонаи Латофат Кенҷаева” ба 
талаботи бандҳои 31-35-и Тартиби додани дараҷаҳои илмӣ, ки бо қарори 
Ҳукумати Ҷумҳурии Тоҷикистон аз 30 июни соли 2021, таҳти № 267 тасдик 
гардидааст, ҷавобгӯ буда, муаллифи он сазовори дарёфти дараҷаи илмии номзади 
илмҳои филологӣ аз рӯи ихтисоси 10.01.01. -Адабиёти тоҷик; равобити адабӣ.

Муқарриз:
Дотсенти кафедраи таърихи адабиёти тоҷики
ДДК ба номи Абуабдуллоҳи Рӯдакй, директори генералии
Муассисаи давлатии “Муҷтамаи ҷумҳуриявии осорхонаҳои Кӯлоб”, 
номзади илми филология, Ҳ°там Рачаб

Суроға: 735360, Ҷумҳурии Тоҷикистон,
шаҳри Кӯлоб, маҳаллаи Рӯзигул Солеҳова № 5.
Тел.: (8-33-22-2-26-99); +992 918633745.
Е-таП: Натас1от@таП.ги

28-уми августи соли 2023.

Имзои Асозода Ҳ. Р.-ро 
тасдиқ мекунам:. .
Сардори у/' А
ба номи Абуабдуллохи Рӯдакӣ:

М Д махсус

Суроға: 73Ҳш^^Ьч^^Йт Тоҷикистон, 
шаҳри Кӯлобӯкӯчаи С.Сафаров 16.
Тел.: 2-35-06, 2-35-09.
Е-шаП: 1гйо@кци.1|. \\?\у\¥.кҷи.1| 

28-уми августи соли 2023.

Амиров Ф.

